Stýrihópur Staðardagsskrár


Fundur var haldinn í Stýrihóp um Staðardagskrár 21 í fundarsal tæknideildar Hveragerðisbæjar fimmtudagur 8. febrúar kl. 11:00.

Mættir voru: Gísli Páll Pálsson, Magnús Ágústsson, Jóhann Ísleifsson, Kolbrún Oddsdóttir, en Guðmundur Baldursson boðaði forföll.

1. Staðardagskrá 21 á Íslandi - október 1998-2000 - sýnt nýútkomið fræðslurit nr 19  frá sambandi íslenskra sveitarfélaga dagsett janúar 2001. Töluverðar umræður voru um fræðsluritið það þótti gott. Verkefnisstjóra var falið að panta fleirri eintök þannig að nefndarmenn hefðu eitt eintak fyrir sig.

2. Staða  og framtíð - staðardagsskrár í Hveragerði febrúar 2001.

 Heftið með stefnumörkun einstakra málaflokka skoðað. Verkefnisstjóri benti á að í skýrslunni væri óútfyllt 3ja taflan,  starfs- og tímaáætlanir eða aðgerðablað, eins og Stefán Gíslason hefur kosið að kalla það og skilgreinir hann það eftirfarandi "Aðgerð (leið að markmiði) felur í sér hreyfingu. Aðgerð þurfa að fylgja upplýsingar um það hver beri ábyrgð á henni, hvenær henni skuli lokið og hver sé áætlaður kostnaður (sé slíkt mögulegt). Æskilegt er einnig að tilgreina hvenær eigi að endurskoða aðgerðina og/eða markmiðið sem aðgerðin miðast við. Oft hentar að skilgreina nokkrar aðgerðir til að nálgast eitt tiltekið markmið."

Til þess að takast á við framhald verkefnisins kom verkefnastjóri með dæmi um aðgerðir í málaflokknum náttúrumengun.

MARKMIÐ - Að koma í veg fyrir að rusl safnist fyrir/fjúki um  á grænum svæðum Hveragerðisbæjar og að bærinn sé ávallt hreinn og snyrtilegur. 

Hvetja fyrirtæki og íbúa bæjarins til þess að vinna að því að gera heildarímynd bæjarins fallega og snyrtilega.

AÐGERÐIR
Halda áfram að hreinsa það rusl sem er á grænum svæðum mánaðarlega á veturna og vikulega á sumrin.

Ábyrgð:  Náttúruverndarnefndar -Umhverfisstjóra og unglinga Hveragerðisbæjar

Endurskoðun. 1. október 2001

Koma þarf í veg fyrir að rusl fjúki um, því þarf að tryggja að frágang umhverfis sorpílát í bænum. Tvisvar á ári þarf að yfirfara sorpílát bæjarbúa í samstarfi við sorphirðuaðila Hveragerðisbæjar, rusl fýkur burt ef ekki er gengið nægilega vel frá sorpílátum við íbúðarhús og fyrirtæki. 

Ábyrgð:

Endurskoðun: 

Yfirfara þarf stauraílát bæjarins árlega. Stauraílátin þarf að þvo, endurmála og gera við. 

Tími: öll stauraílát yfirfarin í desember, áður en gamlársdagssprengingar hefjast, ílátin sett aftur upp eftir þréttándann.

Ábyrgð: Umhverfisstjóri

Endurskoðun: 1. mars 2003

Hveragerðisbær vinni með starfsmanni landbúnaðins að verkefninu "fegurri sveitir" að fegrun lóða umhverfis gróðurhús bæjarins.

Kostnaður: Taka þarf byggingarefni burt, taka upp girðingar og  keyra efni niður á gámastöð

Ábyrgð: 

Tími: Hafist handa um leið og starfsmaður landbúnaðarins hefur tíma

Endurskoðun: 1. október 2001

Líflegar umræður voru um markmiðsetningu málaflokksins og aðgerðir hans. Ákveðið að láta starfsmenn bæjarins í samvinnu við Heilbrigðiseftirlit Suðurlands vinna að hreinsun og fegrun bæjarins.

Rætt var um hvort rusl eða dekk upp við húsvegg á Austurmörk 20, sköpuðu hættuástand. Gísli Páll kom með tillögu um að fela  Hálfdáni að skoða hvaða ákvæði við höfum til að bregðast við þessu ástandi. Þá var rætt um með hvaða aðgerðum sé hægt að koma í veg fyrir að slíkt ástand skapist aftur.

3.
Verkefnisstjóri ræddi um nauðsyn þess að styrkja tengslahópinn, og fá almennar umræður um drög að framkvæmdaráætlunar. Þá talaði Gísli Páll um nauðsyn þess að fá aðila/nefndir í stað þeirra sem unnu að fyrstu áföngum st-21 og hafa skift um starfa. Halda áfram að vinnu í þverfaglegum hópum sérfræðinga/starfsmanna bæjarfélagsins. Þessi hópur kæmi með tillögur um aðgerðir í einstökum málaflokkum.  

Varðandi starfsáætlun fyrir verkefnið var ákveðið að fara yfir 2-3 málaflokka á hverjum fundi og ljúka við framkvæmdaráætlun í mars 2001. Í framhaldi af því verði ST-21 send áfram til bæjarstjórnar til meðferðar og samþykktar.  Stefnt að formlegri uppákomu á  degi umhverfis þann 25.apríl.

4.
Kynningarefni -  
Ólafsvíkuryfirlýsingin -    sjá 
http://www.samband.is/dagskra21/adferdin.htm
Varðandi dæmi frá öðrum sveitarfélögum má nefna SD21 á Akureyri, sem finna má á Netinu.  Fyrst fer maður á http://www.akureyri.is, smellir svo á  Staðardagskrártáknið, og loks á "DRÖG að umhverfisstefnu og framkvæmdaáætlun Staðardagskrár 21 fyrir Akureyri"

